Republika e Kosovés
Republika Kosova - Republic of Kosovo
Komisioni Qendror i Zgjedhjeve
Centralna I1zborna Komisija
Central Election Commission

KOMISIONI QENDROR | ZGJEDHJEVE (KQZ), né mbéshtetje t¢ nenit 139 té Kushtetutés
sé Republikés sé Kosovés, nenit 47, paragrafit 13, nenit 48, paragrafit 9, nenit té 49, paragrafit 15
té Ligjit Nr. 08/L-197 pér Zyrtarét Publiké (LZP), si dhe nenit 66, paragrafit 2 té Ligjit Nr. 08/L-
228 pér Zgjedhjet e Pérgjithshme né Republikén e Kosovés, mé 29.01.2024, miraton kété:

RREGULLORE E BRENDSHME NR. 11/2024
PER PRANIMIN E DREJTORIT TE SEKRETARIATIT TE KQZ

KAPITULLI |
DISPOZITAT E PERGJITHSHME

Neni 1
Qéllimi
1. Kjo Rregullore pércakton:
1.1. Rrregullat pér procedurén e rekrutimit dhe vlerésimit té kandidatéve;
1.2. rregullat pér funksionimin dhe vendimmarrjen e komisionit;
1.3. kriteret dhe procedurén pér pérzgjedhjen e anétareve té komisionit;
1.4. pagesén e anétarit té komisionit gé nuk éshté népunés civil;

1.5. procedurén e emérimit dhe mandatin e Drejtorit té Sekretariatit t¢ KQZ (DSKQZ).



Neni 2
Fushéveprimi

Kjo Rregullore zbatohet nga KQZ gjaté procesit té rekrutimit t¢ DSKQZ, né pajtim me rregullat e
pércaktuara pér kategoriné e larté drejtuese né LZP.

Neni 3
Pérkufizimet
1. Shprehjet e pérdorura né kété Rregullore kané kuptimin e njéjté si né pérkufizimet e LZP.
2. Pér géllim té késaj Rregullore, shprehjet e pérdorura né vijim, kané kété kuptim:

2.1. Mendimi strategjik — aftési pér té kuptuar dhe ndérlidhur gjérat né kontekst mé té
gjeré dhe pér té zhvilluar njé vizion té qarté dhe afatgjaté té organizatés, si dhe aftési pér
té pérgatitur strategji dhe plane pér realizimin e atij vizioni.

2.2. Lidership - aftési pér té drejtuar dhe pércaktuar drejtimin e institucionit, pér té
inspiruar té tjerét dhe ndértuar ekipe efektive, si dhe pér té pérdoré gasje té ndryshme té
udhéheqjes kur nevojitet.

2.3. Mendimi kreativ - aftési kreative, pérheré né kérkim té ményrave té reja pér té arritur
rezultatet e déshiruara, duke véné né piképyetje rregullisht ményrat tradicionale té punés
dhe duke vlerésuar dhe zhvilluar ide té reja.

2.4. Zgjidhja e problemeve - aftési pér té analizuar informatat dhe demonstruar
fleksibilitet né té menduarit.

2.5. Orientimi drejt rezultateve - éshté orientimi drejt pérmirésimit té shérbimeve dhe té
kuptuarit e nevojave dhe synimeve té pérdoruesit té shérbimeve, éshté vazhdimisht i
orientuar nga rezultati dhe éshté i afté té pércaktojé objektivat dhe matjen e arritjeve té tyre.

2.6. Komunikimi - aftési komunikimi né ményré verbale dhe me shkrim, brenda dhe jashté
institucionit, duke pérdoré metoda té ndryshme pér audienca té ndryshme.

2.7. Menaxhimi - njohuri pér sistemet pér menaxhimin e burimeve njerézore dhe
financave, si dhe aftési né planifikim dhe organizim dhe i gatshém té delegojé pérgjegjési.

2.8. Pérshtatja - aftési pér t'iu pérshtatur prioriteteve té zhvendosura, kérkesave dhe
afateve kohore dhe pér t’u pérballé me konflikte dhe strese, i veté-motivuar, i vendosur por
Jo agresiv.

2.9. Puna né ekip — aftési pér té bashképunuar me njé varg njerézish dhe pér té mbajtur
marrédhénie efektive me té gjithé akterét.



2.10. Zhvillimi i vetes dhe i té tjeréve - aftésia pér té kuptuar pikat e forta dhe té dobéta
personale dhe adresimin e tyre, gjithmoné i gatshém pér té mésuar nga pérvojat dhe nga té
tjerét, pér té ndértuar kapacitete dhe pér té zhvilluar talentin.

2.11. Integriteti - vepron né bazé té vlerave té garta, shérben si shembull i ndershmérisg,
integritetit, modestisé ndaj té tjeréve dhe éshté politikisht i paanshém.

Neni 4
Parimet e pranimit

Pranimi dhe emérimi né pozita té kategorisé sé larté drejtuese béhet né pajtim me parimet e
pércaktuara né nenin 7 té LZP.

KAPITULLI 1
PROCEDURAT E PRANIMIT NE POZITAT E KATEGORISE SE LARTE DREJTUESE

Neni 5
Kérkesat dhe kushtet e pranimit

1. Kandidatét té cilét aplikojné né pozita té kategorisé sé larté drejtuese, pérvec kritereve té
pérgjithshme té pércaktuara né paragrafin 1 té nenit 9 té LZP dhe kushteve, kritereve pér pozitat
né kategoriné e larté drejtuese, té pércaktuar me Rregulloren pérkatése pér klasifikimin e vendeve
té punés, duhet té demonstrojné edhe kompetencat e méposhtme:

1.1. Mendimi strategjik;

1.2. lidershipi;

1.3. mendimi kreativ;

1.4. zgjidhja e problemeve;
1.5. orientimi drejt rezultatit;
1.6. komunikimi;

1.7. menaxhimi;

1.8. pérshtatja;



1.9. puna né ekip;
1.10. zhvillimi i vetés dhe i tjeréve;
1.11. integriteti.

2. Pérveg kushteve dhe kritereve si dhe kornizés sé kompetencave sipas paragrafit 1 té kétij neni,
pér pozitén e DSKQ kérkohen edhe kéto kritere specifike shtesé:

2.1. Gjuha angleze, niveli B2, e déshmuar me certifikaté TOEFL, IELTS.

Neni 6
Organizimi i konkurrimit

1. Procedura e konkurrimit pér pozitén e DSKQ, organizohet nga Njésia pér Menaxhimin e
Burimeve Njerézore e KQZ (NJMBNJ).

2. Kur pozita e DSKQZ mbetet e liré, ose kur mandati i DKQZ nuk vazhdohet té paktén tre (3)
muaj para pérfundimit té mandatit, KQZ kérkon nga NJMBNJ fillimin e procedurave pér
rekrutimin, né pajtim me dispozitat e késaj Rregullore dhe LZP.

3. Pranimi né pozitén e DSKQZ béhet me konkurs té hapur dhe publik.

4. Procedura e konkurrimit, né rastet kur pas mandatit té paré nuk propozohet vazhdimi i mandatit,
sipas paragrafit 6 dhe 7 té nenit 49 té LZP, dhe pas pérfundimit té mandatit té dyté, sipas rregullave
té LZP, fillon tre (3) muaj para pérfundimit té mandatit.

5. Pranimi i aplikacioneve béhet brenda tridhjeté (30) ditéve nga data e shpalljes sé procedurés sé
rekrutimit.

6. Shpallja e procedurés sé rekrutimit béhet nga NJMBNJ, né SIMBN}, né uebfagen e KQZ, si dhe
me mjete té tjera té pérshtatshme té informimit dhe pérmban té dhénat, si né vijim:

6.1. Titullin e pozités (DSKQZ);

6.2. pérshkrimin e pérgjithshém té punés pér pozitén pér té cilén zhvillohet konkurrimi;
6.3. kriteret e pérgjithshme pér pranim, sipas nenit 9 té LZP;

6.4. kérkesat e pérgjithshme formale;

6.5. njohurité, aftésité dhe cilésité, qé vlerésohen né procedurén e konkurrimit (kérkesat e
pérgjithshme té nevojshme);

6.6. kérkesat specifike, qé duhet t’i plotésojné kandidatét, sipas paragrafit 2 té nenit 5 té
késaj Rregullore;



6.7. dokumentacionin qé duhet paraqitur pér aplikim, ményrén, procedurén dhe afatin pér
paragitjen e aplikimit né SIMBNJ;

6.8. datén e fillimit té zhvillimit té procedurés sé konkurrimit;
6.9. datén pér shpalljen e rezultateve, pas verifikimit paraprak;
6.10. ményrén e vilerésimit té kandidatéve;
6.11. datén pér shpalljen e rezultateve pér vlerésimin pérfundimtar;
6.12. ményrén e njoftimit/komunikimit me kandidatét, pérmes postés elektronike;
6.13. ményrén e aplikimit (pérmes ueb aplikacionit - online);
6.14. kérkesén pér letér motivimin.
7. Té gjitha shpalljet e konkurrimit duhet gjithashtu té pérmbajné edhe kéto shénime:

7.1. “Komunitetet jo-shumicé dhe pjesétarét e tyre kané té drejté pér pérfagésim té drejté
dhe proporcional né shérbimin civil t& Kosovés, si¢ specifikohet né Ligjin pér Zyrtarét
Publiké™;

7.2. “Gjinia mé pak e pérfagésuar inkurajohet té aplikojé pér pozita té nivelit té larté
drejtues né pajtim me Ligjin pér Zyrtarét Publiké”.

7.3. “Aplikacionet e dorézuara pas afatit té paraparé nuk pranohen dhe aplikacionet e
mangéta refuzohen”.

8. Shpallja e konkurrimit, publikohet né pajtim me ligjin pérkatés pér pérdorimin e gjuhéve.

Neni 7
Aplikimi dhe pérmbajtja e aplikacioneve

1. Kandidatét qé konkurrojné né pozitén e shpallur, plotésojné aplikacionin né uebfagen unike té
procedurave té konkurrimit pér népunésit civilé né SIMBNJ.

2. Aplikacioni, sipas paragrafit 1 té kétij neni, duhet té pérmbaj kéto té dhéna:
2.1. Njé referencé né shpalljen e konkurrimit;

2.2. té dhénat personale té kandidatit, duke pérfshiré emrin, adresén, telefonin dhe datén e
lindjes;

2.3. nivelin e arsimit si dhe diplomat e fituara né institucionet arsimore, pérfshiré edhe datat
e diplomimit;



2.4. njé pérshkrim té hollésishém té pérvojés sé punés, duke pérfshiré: emrin e
punédhénésit, funksionet, titujt, kohézgjatjen e punés, njé pérshkrim té shkurtér té
detyrave, numrin dhe llojin e personelit nén mbikéqyrje, pérgjegjésiné buxhetore, adresén
e punédhénésit, arsyet pér largimin nga vendi i punés;

2.5. njohurité gjuhésore;

2.6.informata mbi trajnimet e vecanta té kryera, kualifikimet profesionale dhe
specializimet, aftésité e vecanta dhe publikimet;

2.7. njohurité kompjuterike;
2.8. emri, adresa dhe numri i kontaktit té dy (2) personave referues.

3. Sé bashku me aplikacionin pér konkurrim, kandidatét duhet té dorézojné edhe dokumentacionin
plotésues, si né vijim:

3.1.Kopjet e diplomave mbi kualifikimin arsimor, kurse pér diplomat e marra jashté vendit,
nevojitet nostrifikimi;

3.2.kopjet e déshmisé sé punésimit, qé pérfshin pozitat dhe datat e mbajtjes sé pozités;

3.3.kopjet e dokumenteve gé déshmojné plotésimin e kushteve pér aplikim, té pércaktuara
né shpalljen e konkurrimit dhe té deklaruara né aplikacion.

4. Kandidatét, plotésojné aplikacionin né njérén nga gjuhét zyrtare, té pércaktuara me ligjin
pérkatés pér pérdorimin e gjuhéve.

5. Aplikimi béhet né ményré elektronike dhe brenda afatit té pércaktuar né shpalljen pér
konkurrim.

6. Nése numri i aplikacioneve té pranuara té kandidatéve éshté mé pak se tre (3), procedura
ekzistuese e konkurrimit vazhdohet edhe pér pesé (5) dité tjera kalendarike nga NJMBNJ. Nése
pas vazhdimit té procedurés sé konkurrimit numri i aplikacioneve té kandidatéve éshté me pak se
tre, por sé paku 2 kandidat, procedura e rekrutimit vazhdon me fazat e tjera té vlerésimit.

7. Né rast se procedura e rekrutimit pérfundon pa té paktén dy (2) kandidate/at fitues té vlerésuar/a
mbi pragun minimal té shtatédhjeté pér gind (70 %) té pikéve té pérgjithshme té vlerésimit,
procedura pérfundohet dhe organizohet proceduré e re rekrutimi, jo mé voné se 3 dité nga data e
pérfundimit.

Neni 8
Verifikimi paraprak i kandidatéve

1. Verifikimi paraprak éshté procesi i verifikimit, nése kandidatét plotésojné kriteret e pérgjithshme
dhe ato té posagme, sipas shpalljes sé konkurrimit.



2. Verifikimi paraprak kryhet nga NJMBNJ, né bazé té dokumenteve té paragitura si pjesé e
aplikacionit dhe informatave dhe verifikimeve té tjera, sipas detyrés zyrtare qé ndérlidhen me
verifikimin paraprak.

3. Né pérfundim té verifikimit paraprak, NJMBNJ pércakton kandidatét gé plotésojné kushtet pér
aplikim. Vetém kandidatét gé i plotésojné kushtet pér aplikim, kané té drejté té vazhdojné
konkurrimin né fazén e vlerésimit profesional.

4. Kandidatét té cilét i plotésojné kushtet pér aplikim, renditen né njé listé té ngushté sipas rendit
alfabetik. Lista e kandidatéve me emér dhe mbiemér publikohet né uebfagen unike té procedurave
té konkurrimit pér népunésit civilé - SIMBNJ dhe né ueb fagen e KQZ, jo mé voné se
pesémbédhjeté (15) dité kalendarike nga data e mbylljes sé konkursit.

Neni 9
Komisioni i Pranimit
1. Vlerésimi profesional i kandidatéve pér pozitén e DSKQZ, béhet nga Komisioni i Pranimit (KP),

i cili themelohet né pajtim me paragrafét 2, 3, 4 dhe 5 té nenit 48 té LZP, menjéheré pas shpalljes
sé konkursit.

2. Anétarét sipas paragrafit 3.1 té nenit 48 té LZP, “tre (3) népunése/és ekzistues né pozitat e
kategorisé sé larté drejtuese”, kufizohet vetém né pozitat e nivelit té larté drejtues té njé institucioni
té pavarur kushtetues ose né administratén e njé institucioni té sistemit té drejtésisé.

3. Né rast se nuk ka kandidaté t& mjaftueshém sipas paragrafit 2 té& kétij neni, me miratimin
paraprak nga KQZ, si anétar né kuptim té paragrafit 3.1. té nenit 48 té LZP, mund té jené edhe
népunésit ekzistues né pozitat e kategorisé sé larté drejtuese né institucionet e tjera shtetérore dhe
administratén shtetérore.

4. Kandidatét pér anétaré té KP, sipas paragrafit 3.1 té nenit 49 té LZP, duhet t’i plotésojné kriteret
Si né vijim:
4.1. Té kené pérvojé pune té paktén gjashté (6) muaj né pozita té nivelit té larté drejtues né
institucionet e administratés shtetérore dhe institucionet e tjera shtetérore.
4.2. t& mos keté gené anétar i ndonjé partie politike né katér (4) vitet e fundit;
4.3. té kené integritet moral dhe profesional,
4.4. t& mos kené ndonjé masé disiplinore aktuale;

4.5. t& mos kené aktakuzé té konfirmuar pér ndonjé vepér penale.

5. NJMBNJ, pérmes SIMBNJ, pérgatit listén e kandidatéve qé plotésojné kriteret e pércaktuara si
né paragrafin 4 té kétij neni dhe, té njéjtén e dérgon tek KQZ pér miratim pérmes SIMBNJ.



6. Pérzgjedhja e (3) kandidatéve nga lista e pércaktuar né paragrafin 5 té kétij neni, béhet pérmes
sistemit kompjuterik né ményré algoritmike nga NJMBNJ. Komisioni i pranimit emérohet nga
KQZ né SIMBNJ.

7. KQZ, sipas detyrés zyrtare, né pajtim me dispozitat e paragrafit 3.2 té nenit 48 té LZP, eméron
si anétar té KP, udhéheqésin e NJMBNLJ.

8. Kandidatét pér anétaré té KP, sipas paragrafit 3.3 té nenit 48 té LZP (njé ekspert i jashtém),
duhet t’i plotésojné kriteret, si né vijim:

8.1. Té kené diplomé universitare té paktén 240 kredi, kurse pér diplomat e marra jashté
vendit, nevojitet nostrifikimi;

8.2. té kené teté (8) vite pérvojé pune profesionale, prej té cilave té paktén pesé (5) vite né
pozita té nivelit drejtues;

8.3. té mos kené gené anétaré té organeve drejtuese té ndonjé partie politike, té paktén né
katér (4) vitet e fundit;

8.4. té kené integritet moral dhe profesional,

8.5. té mos kené aktakuzé té konfirmuar dhe té mos kené gené té dénuar pér kryerjen e njé
vepre penale;

8.6. té mos jeté i punésuar né shérbimin civil, t¢ mos jeté i larguar nga shérbimi civil si
rrjedhojé e masave disiplinore dhe té mos kené masa disiplinoré né fuqi.

9. Pér ekspert té jashtém té KP, NJMBNJ publikon shpalljen publike né afat prej dhjeté (10) dité
kalendarike pér pranimin e propozimeve. Pérzgjedhja béhet né bazé té njé procedure transparente,
publike dhe konkurruese.

10. Gjaté vlerésimit té kritereve, sipas paragrafit 8 té kétij neni, caktohet pesha specifike e secilit
kriter dhe metoda e vlerésimit.

11. NJMBNJ e KQZ, brenda dhjeté (10) ditéve kalendarike pas datés sé mbylljes sé shpalljes
publike, si né paragrafin 8 té kétij neni, pérgatit listén e kandidatéve gé plotésojné kriteret e
pércaktuara sipas paragrafit 5 té kétij neni dhe té njéjtén e dérgon tek KQZ pér miratim.

12. Pérzgjedhja e njé (1) kandidati si anétar i KP, sipas paragrafit 3.3 té nenit 48 té€ LZP nga lista
e pércaktuar né paragrafin 11 té kétij neni, béhet pérmes sistemit kompjuterik né ményré
algoritmike nga NJMBNJ.

13. Listat e kandidatéve, si né paragrafin 5 dhe 11 té kétij neni, jané té vlefshme brenda afatit dy
(2) vjecar, me pérjashtim té anétaréve qé kané marré pjesé né procedurén e rekrutimit.

14. Né rast té doréheqjes, konfliktit té interesit, dhe rasteve té tjera kur njé anétar nuk mund té
ushtrojé detyrén e anétarit té KP-sé, zévendésimi i tyre béhet pérmes procedurés sé pérzgjedhjes



né pajtim me paragrafin 6 dhe 12 té kétij neni. Zévendésimi pér shkak té konfliktit té interesit béhet
rast pas rasti dhe do té béhet vetém pér rastin né té cilin anétari ka konflikt interesi.

Neni 10
Pagesa e anétarit té jashtém té KP

Anétari i KP si ekspert i jashtém né KP, pérfiton njé pagesé fikse prej 500.00 Euro, pér ¢do
proceduré konkurrimi né té cilén merr pjesé.

Neni 11
Shkarkimi i anétaréve té KP

1. Anétarét e KP, sipas nenit 9 té késaj Rregullore, mund té shkarkohen nga i njéjti organ i emérimit,
né rastet kur:

1.1. Kryen veprimtari né kundérshtim me dispozitat e LZP, si edhe akteve nénligjore pér
zbatim té tij;

1.2. kryen sjellje dhe akte gé diskreditojné réndé figurén dhe pozitén e tij si anétar;
1.3. mungon pa arsye pér mé shumé se 2 (dy) heré radhazi né procedurat e pérzgjedhjes;
1.4. dénohet me vendim té formés sé preré pér kryerjen e njé vepre penale.

2. Vendimi pér shkarkimin nga detyra té anétaréve té KP merret nga KQZ.

Neni 12
Vlerésimi i profesional i kandidatéve

1. Vlerésimi profesional i kandidatéve nga lista e kandidatéve, si né paragrafin 4 té nenit 8 té késaj
Rregullore, béhet nga KP.

2. Vlerésimi profesional i kandidatéve, pérve¢ vlerésimit té njohurive, aftésive dhe cilésive
profesionale té kandidatéve bazuar né kriteret dhe kérkesat tjera té pércaktuara né nenin 5 té késaj
Rregullore, pérfshin testimin me shkrim né formé elektronike dhe intervistén me gojé

3. Né testimin me shkrim, kandidatéve i parashtrohen pyetje me zgjedhje té shuméfishté dhe njé
pyetje né formé té esesé. Té dy llojet e pyetjeve duhet té hartohen né ményrén pér té demonstruar
kompetencat profesionale, té pércaktuara né paragrafin 1 té nenit 5 késaj Rregullore.



4. Numri i pyetjeve me zgjedhje té shuméfishté né testimin me shkrim, nuk mund té jeté mé pak
se tridhjeté (30) pyetje dhe jo mé shumé se pesédhjeté (50) pyetje. Pércaktimi i peshés sé pyetjeve
béhet né ményré automatike nga SIMBNJ, varésisht nga numri i pyetjeve qé pérzgjidhet.

5. Vlerésimi maksimal pér testin me shkrim éshté gjashtédhjeté (60) piké, duke pérfshiré
vlerésimin maksimal deri né dhjeté (10) piké pér pyetjen né formé té esesé, si dhe vlerésimin
maksimal deri né pesédhjeté (50) piké, pér pyetjet me zgjidhje té shuméfishté. Gjysma e pyetjeve
me zgjedhje té shuméfishté jané né gjuhén angleze.

6. Né intervistén e strukturuar me gojé, kandidatéve u parashtrohen jo mé pak se pesé (5) pyetje
dhe jo mé shumé se dhjeté (10) pyetje, si dhe njé (1) pyetje pér prezentim. Pyetjet pér intervisté
hartohen né ményrén pér té demonstruar kompetencat profesionale, té pércaktuara né paragrafin 1
té nenit 5 késaj Rregullore. Sé paku 3 (tri) pyetje ju parashtrohen kandidatéve né gjuhén angleze.

7. Vlerésimi maksimal pér intervistén me gojé éshté katérdhjeté (40) piké, duke pérfshiré
vlerésimin maksimal deri né pesé (5) piké pér pyetjen pér prezentim dhe vlerésimin maksimal deri
né tridhjet e pesé (35) piké, pér pyetjet tjera té intervistés me gojé.

8. Té gjithé kandidatéve ju ofrohet kohézgjatje e njéjté pér testimin me shkrim dhe intervistén me
gojé. Kohézgjatja e testimit me shkrim, nuk mund té jeté mé e shkurté se 120 minuta. Kohézgjatja
e intervistés me gojé, nuk mund té jeté mé e shkurtér se 30 minuta.

9. Komisioni né pérbérje té ploté, éshté i obliguar qé dy (2) oré para zhvillimit té testit me shkrim
dhe intervistés me gojé, té pérzgjedh nga banka e pyetjeve, pyetjet e testit me shkrim dhe pyetjet
e intervistés me gojé, duke marré parasysh fushat e njohurive dhe aftésive té pércaktuara né
shpalljen pér konkurrim dhe kornizén e kompetencave, sipas nenit 5 té késaj Rregullore.

10. Banka e pyetjeve pér vlerésimin profesional mund té huazohet me marréveshje nga ministria
pérgjegjése pér administraté publike.

11. Vlerésimi i kandidatéve béhet sipas njé procedure qé pérfshin pikét maksimale pér secilén nga
fazat e vlerésimit, si¢ éshté pércaktuar né kété nen.

12. Secili prej anétaréve jep vlerésimin e tij té pavarur dhe individual pér secilin kandidat, né rastin
e vlerésimit té eseve dhe intervistés me gojé. Vlerésimi i testit me shkrim, me pyetje té
shuméfishta, béhet né ményré automatike nga SIMBNJ. Vlerésimi pérfundimtar pér secilin
kandidat, gjaté vlerésimit té esesé dhe intervistés me gojé, éshté mesatarja aritmetike e vlerésimeve
té té gjithé anétaréve. SIMBNJ né ményré automatike njofton secilin kandidat fitues.

13. Komisioni merr vendim pér vlerésimin pérfundimtar té kandidatéve sipas numrit té pikéve, jo
mé voné se tre (3) dité kalendarike nga pérfundimi i procedurés sé vlerésimit profesional dhe
pérmban: Vlerésimin individual té ¢cdo kandidati, numrin e pikéve té fituara té ¢cdo kandidati dhe
arsyetimin individual pér vlerésimin e ¢do kandidati.



14. Komisioni, né bazé té vendimit si né paragrafin 13 té kétij neni, pérgatit listén e kandidatéve
me mé shumé se 70 pér qind té pikéve dhe renditjen e tyre e béné duke filluar nga kandidati me
mé shumé pike.

15. Té gjithé kandidatet/ét e vlerésuar nga KP mbi pragun minimal té shtatédhjeté pér qind (70%)
té pikéve té pérgjithshme té vlerésimit, konsiderohen kandidat fitues.

16. NJMBNJ pérgatit listén e kandidatéve fitues me emér dhe mbiemér dhe brenda afatit prej 3
ditésh, e dérgon pér procedurén e pérzgjedhjes pérfundimtare dhe emérimin tek KQZ. Lista e
kandidatéve fitues publikohet né SIMBNJ dhe ueb fagen e KQZ.

17. Kandidatét qé nuk jané pjesé e listés sé kandidatéve fitues me emér dhe mbiemér, njoftohen
individualisht me rezultatet e procesit té rekrutimit.

Neni 13
Pérzgjedhja pérfundimtare dhe emérimi

1. Pas pranimit nga NJMBNJ té listés me kandidatét fitues, KQZ, pérmes votimit té fshehté, bén
pérzgjedhjen dhe emérimin, né pajtim me paragrafin 1 dhe 2 té nenit 49 té LZP.

2. Kandidati gé merr shumicén e votave té anétaréve té KQZ, konsiderohet i pérzgjedhur dhe
emérohet si DSKQZ.

3. Nése asnjéri nga kandidatét nuk arrin shumicén e votave né raundin e paré, sipas paragrafit 2 té
kétij neni, organizohet njé raund i dyté i votimit. Nése jané mé shumé se tre kandidaté fitues,
atéheré pér votim propozohen 3 kandidatét me mé sé shumti vota nga raundi i paré i votimit.
Kandidati gé merr shumicén e votave té anétaréve té KQZ, konsiderohet i pérzgjedhur si DSKQZ.

4. Nése asnjéri nga kandidatét nuk arrin shumicén e votave sipas paragrafit 2 té kétij neni as né
raundin e dyté té votimit, sipas paragrafit 3 té kétij neni, organizohet njé raund i treté i votimit. Né
raundin e treté té votimit, propozohen 2 kandidatét fitues me mé sé shumti vota nga raundi i dyté
i votimit. Kandidati qé merr shumicén e votave té anétaréve té KQZ konsiderohet i pérzgjedhur si
DSKQZ.

5. Nése edhe né raundin e 3, sipas paragrafit 4 té kétij neni, asnjéri kandidat nuk merr shumicén e
votave té anétaréve té KQZ, pérfundohet procedura e pérzgjedhjes s€ DSKQ dhe organizohet njé
proceduré e re konkurimi pér kété pozité.

6. NJMBNJ, pas emérimit sipas rasteve té pércaktuara né paragrafét 1,2,3 ose 4 té kétij neni,
njofton kandidatin qé brenda afatit 30 ditor té nénshkruajé aktin e emérimit dhe té fillojé punén.
Si daté e fillimit té punés konsiderohet dita paré pas nénshkrimit té akt emérimit dhe nga kjo daté
fillon numérimi i mandatit pér DSKQZ.



7. Né rast se nuk nénshkruhet akt emérimi brenda afatit té pércaktuar né paragrafin 6 té kétij neni,
procedura e rekrutimit konsiderohet si e pérfunduar dhe vazhdohet me proceduré té re té rekrutimit
pér pozitén e DSKQZ.

Neni 14
E drejta ankesés

Kandidatet/ét e pakénagqur me procesin e rekrutimit, pas shpalljes sé rezultateve pérfundimtare,
kané té drejté ankese né KPMShCK, sipas afatit t& pércaktuar né ligjin pérkatés pér procedurén
administrative.

Neni 15
Mandati i DSKQ

1. Mandati i DSKQZ éshté katér (4) vjet, me té drejté vazhdimi pér vetém edhe njé (1) heré dhe
pér té njéjtén kohézgjatje.

2. Vazhdimi i mandatit béhet nga KQZ, duke u bazuar né performancén e népunésit. Vazhdimi i
mandatit, sipas kétij neni, mund té béhet nése né fund té mandatit t& paré mesatarja e pérformancés
té népunésit civil éshté vlerésuar sé paku me vlerésimin “arrin pritshmérité”, pér té gjitha vitet sa
zgjaté mandati.

3. Propozimi pér vazhdim té mandatit, béhet té paktén tre (3) muaj para pérfundimit té mandatit.

4. Nése nuk ka propozim pér vazhdim té mandatit, sipas paragrafit 2 dhe 3 té kétij neni,
konsiderohet gé mandati i DSKQZ nuk vazhdohet dhe obligohet NJMBNJ té fillojé procedurat e
rekrutimit.

Neni 16
Programi i veganté i trajnimit

1. Né vitin e paré té emérimit, népunési i eméruar pér heré té paré si DSKQZ, detyrohet té ndjeké
programin e vecanté té trajnimit pér népunésin e kategorisé sé larté drejtuese, té organizuar nga
Instituti i Kosovés pér Administraté Publike.

2. Refuzimi i detyrimit pér t’iu nénshtruar programit té vecanté té trajnimit pér népunésin e
kategorisé sé larté drejtuese, pérbén shkak pér lirim nga shérbimi civil.



Neni 17
Emérimi pas pérfundimit té mandatit

1. I eméruari si DSKQZ, gé kané gené né shérbimin civil para emérimit né kategoriné e larté
drejtuese, sistemohet nga NJMBNJ né njé pozité té liré té kategorisé profesionale, me kusht gé
plotéson Kriteret pér emérim né pozitén né fjalé.

2. 1 eméruari si DSKQZ, i cili para emérimit nuk kané gené pjesé e shérbimit civil, pas pérfundimit
té mandatit lirohet nga shérbimi civil.

3. Deri né emérimin né njé pozité té kategorisé profesionale, DSKQZ qé éshté i liré, vendoset né
listén e pritjes dhe gézon té drejtat ashtu si¢ pércaktohet né nenin 67 té LZP.

4. Refuzimi pér t’u eméruar né pozitén e kategorisé profesionale, té caktuar nga NJMBNJ, pérbén
shkak pér lirimin e népunésit nga shérbimi civil.

Neni 18
Hyrja né fuqi
Kjo Rregullore hyn né fugi né ditén e nénshkrimit.
Kryesues

Komisioni Qendror i Zgjedhjeve

Kreshnik Radoniqi



